
Baixo o título de De es-
pellos... recóllese un-
ha escolma de contos

escritos por tres dos auto-
res máis representativos do
modernismo británico. A
edición inclúe un prólogo
da tradutora, onde se ofre-
cen claves para compren-
der as súas coordenadas
históricas, así coma algúns
datos biográficos e unha
breve crítica dos textos que
a compoñen. 

Aínda que ben diferentes
en estilo e en experiencias,
estes autores comparten
unha lúcida -e tamén dolo-
rosa- sensibilidade fronte
ás circunstancias dunha
época, contraditoria e difí-
cil, que certifica a crise de
Occidente e a desaparición
dos valores tradicionais.
Así, dan conta dos profun-
dos cambios na sociedade
e na moral dun Imperio
que agoniza, testemuñan o
seu desconcerto e a súa
melancolía fronte a deshu-
manización derivada dos
avances técnicos e mecáni-
cos e, ao tempo, procuran
novas formas de expresión,
nas que a subxectividade
prima sobre o realismo e
saen á luz as pulsións sub-
conscientes que se agochan

tras as aparien-
cias.

Nos relatos de V.
Woolf fica patente
a súa particular
concepción da li-
teratura, que
adopta con fre-
cuencia o recurso
ao monólogo inte-
rior. Ela mesma
afirmaba que “po-
día inventar situa-
cións, aínda que non
argumentos” e con-
cibía a vida coma un
conxunto de mo-
mentos illados que só
acadaban corpo me-
diante a imaxinación.
A abrumadora afluen-
cia de imaxes que con-
forman a súa prosa líri-
ca concrétase aquí na
análise da plural realida-
de feminina -a vella dama
vitoriana, a solteira inde-
pendente fronte ao espello,
a literata que adiviña ago-

chados re-
morsos no rostro da

súa compañeira de viaxe-,
sempre á busca dunha voz
narrativa afastada da om-

nisciencia e a unicidade.
Menos vangardista e, sen
dúbida, moito menos me-
tafísico, D. H. Lawrence re-
flicte as tensións entre os
impulsos básicos do ser

humano e as esixen-
cias da civilización.
Achega a primeiro
plano á clase obrei-
ra -moi interesante
o seu novo Orfeo,
vítima de tranvia-
rias bacantes- e
persegue a utopía
dunha existencia
máis conforme co-
as leis da natureza,
onde a carne e o
sangue son única
relixión. Pola súa
banda, os textos de
K. Mansfield, ele-
mentais e concisos,
revelan unha psi-
coloxía sutil que
atopa inesperados
ángulos nos moti-
vos máis vulgares,
ao tempo que, nun
só trazo, revela os
velenos ocultos tras

os actos convencio-
nais.

VV.AA, De espellos, trens e
outros velenos (trad. Begoña
Rguez. Otero), Ed. Ir Indo,
Vigo, 2006, 231 páxinas

Chega a nós a edición da poesía de Ramón Caride
Ogando  co suxerente título de As máscaras de
Cronos. Sobradamente recoñecido como narra-

dor, poucos lectores saben que en realidade o noso au-
tor comezou a súa andadura literaria cos poemarios
Paisaxe de verde chuvia (1986) e Tudo quanto há no
mundo (1989), obras que aquí non se recollen. A com-
pilación comeza con Cerne das labaredas (1994), un li-
bro breve pero intenso, marcado pola confidencia, po-
la ruína dos nomes, polo traballo de nomear o xa evi-
dente, polo cansazo e milagre de repetir aquilo que foi
dito e que, porén, parece novo novamente: “hai millei-
ros de poemas por facer aínda/e non obstante todo es-
tá xa dito”. Despois fulgura o amor e a súa prolonga-
ción nos fillos, como acontece no conmovedor último
poema.

O segundo poemario, Flor no deserto (1995), é o máis
ambicioso nacido da súa pluma. Estamos ante un Ra-
món Caride máis plural, máis lúcido e máis misterio-
so, máis límpido e máis imprevisto. O poeta estrutura
a obra en circuítos acompañados por un elemento pri-
mordial da natureza (o lume, a néboa, a cinza...). Den-
tro desta trama vislumbramos fragmentos de cidades,
historias que se truncan, sabios aforismos (“calquera
acto sen amor é unha condena”) moitas veces poéticos
(“defendemos a soidade como arma necesaria”) men-
tres o ton vai propendendo a unha narratividade insi-
nuante: “as fírgoas das persianas escoaban/un sol gas-
tado veciñal de patio/mais pra nós era a luz da crea-
ción”.

Aparecen como alustros historias de namorados, un
erotismo comunal e obsesivo, un “nós” como suxeito
poemático que se dispersa nunha constancia que non
se repite e que acha culminación en versos de caudalo-
sa fervenza onde a sintaxe xa é ruína da paixón, rebelde
ritmo: “nin tampouco a fin a fin meu único amigo/fin
que é muller como calquera viaxe/quédate esta noite
cando xa nada importa.”

En Xeografías do sal (1999) hai unha explícita aclama-
ción do amor con poemas que van repasando o alfabe-
to da vehemencia amorosa, onde non faltan tampouco
homenaxes a poetas falecidos, a amigos, a Cambados,
a Ramón Cabanillas, tan querido polo autor. Diacróni-
ca e Addenda, inéditos, completan o volume precedido
por un apaixonado prólogo de Xosé Lois García.

CARIDE OGANDO, Ramón, As máscaras de Cronos,
Ed. Xerais, Vigo, 2006, 299
páxinas

Modernismo británico

Aquí non pasa nada

Espellos, trens, velenos

Dolores Martínez Torres

Fidel Vidal é ensaísta
ben coñecido nos ei-
dos da psiquiatría e

ten desenvolvido un am-
plo labor cultural que o
levou a cofundar no seu
día Edicións do Rueiro e a
revista Man común. Alén
diso, desenvolve un inten-
so quefacer
p i c t ó r i c o
que o ten le-
vado por di-
versas salas
tanto do con-
tinente euro-
peo coma do
a m e r i c a n o,
d e d i c a c i ó n
que comple-
menta dende
hai décadas co
cultivo da es-
crita de ficción
(aí están a súa
novelística en
castelán e, no-
m e a d a m e n t e
nos últimos
tempos, a súa
par t ic ipac ión
poética en diver-
sos volumes co-
lectivos galegos).

Nado en Ribeira,
aínda que asenta-
do na Coruña, Vi-
dal dá agora o sal-
to á publicación
en solitario do seu
primeiro poemario
na Colección Tam-

bo, onde aparece A
camelia oxidada,
obra na que se reco-
llen algo máis dunha
setentena de textos
repartidos en tres
seccións: “Cuarto
interior”, “Portas
abertas” e “Amorosa
inconfesable”.

Polas páxinas deste
libro sopran aires
ben cruzados, pois
tanto baten nun os
zoares dun neovan-
gardismo vagamen-
te creacionista e
mesmo surrealista
como se deixa sentir
o alentar clásico do
soneto ben medido,
pasando pola lírica
de condensación
definitoria e mini-
malista ou o poema
discursivo. Sexa co-
mo for, parece que
hai no autor unha
preferencia ben

marcada por dinamitar a
sintaxe ao uso, creando
cantís versais abondo
abruptos, eliminando co-
nectores, ilativos e calque-

ra outras andas gramati-
cais que coadxuven nunha
lectura de decodificación
máis ou menos lóxica. To-
do o contrario, búscase
render ao que le por acu-
mulación, por suma de
imaxes, xustapostas a los-
tregadas, como fotogra-
mas inconexos nos que o
sentido último resulta da
imposible ponte entre a
fragmentación dispersiva
e a necesaria entropía do
caos lírico.

Por demais, a materia des-
ta fornada poemática é
pantrigo ben coñecido e
non faltan os versos do
amoroso, o memorialísti-
co, o fluír do tempo, o fas-
tío vital, a vertixe da tole-
mia, as sombras da desa-
parición ou a razón que
anima a escrita.

Por dicilo coas propias
palabras do autor, a súa é
unha xeografía poética na
que impera o “inigualado
verbo que amortigua furi-
bundos corredores/ de
ametista/ absurdos sose-
gos atopados cada día no
perigo/ na mísera da vida
doutras partes/ aquí non
pasa nada”. E velaí: non
pasa nada.

VIDAL, Fidel, A camelia
oxidada, Dep. Pontevedra,
2006, 90 páxinas

Con aires ben cruzados

Armando Requeixo


